
					এই পাতাটির মুদ্রণ সংশোধন করা প্রয়োজন। 
NSSV বংশ-পরিচয়
বিপ্ৰদাসের পুত্ৰ অভয়চরণ ও তস্য পুত্ৰ অবিনাশচন্দ্ৰ। ইনি সুপারিন্টেণ্ডেণ্ট অফ পোষ্ট অফিস, আর-এম-এস ছিলেন । ইনি পেনসন গ্ৰহণ করতঃ কিছুদিন পরে দুইটী পুত্র ও একটা বিধবা কন্য। রাখিয়া পরলোক গমন করেন। ইহার প্রথম পুত্রের অবিবাহিত অবস্থায় মৃত্যু হয় ও দ্বিতীয় পুত্র তারকনাথ শিবপুর সাকিমের ধনঞ্জয় মুখোপাধ,ায়ের কন্যাকে বিবাহ করিয়া এক্ষণে বনপুর গ্রামে বসবাস করিতেছেন।
পঞ্চাননের দুই পুত্র ; জ্যেষ্ঠ ঈশ্বরচন্দ্র ও কনিষ্ঠ কৈলাশচন্দ্ৰ । কৈলাশচন্দ্রের তিন পুত্র-উমেশ, অঘোর ও ত্ৰৈলোক্য ; ইনি পরিণত বয়সে ইহলীলা সম্বরণ করেন । ইহাদের একটী বৈমাত্রেয় ভ্ৰাতা ছিলেন, নাম জগদীশ ।
ঈশ্বরচন্দ্ৰ বনপুর গ্রামের সন্নিকটে সোমসাড়া নামক গ্রামে নৃসিংহ মুখোপাধ্যায়ের কন্যা ও মধুসুদন মুখোপাধ্যায়ের ভগিনী রিশ্বেশ্বরী দেবীকে বিবাহ করেন , কিন্তু অতি অল্প বয়সে ইনি জ্বরে অকালে কালগ্ৰাসে পতিত হন। ইহার মৃত্যুকালে বিশ্বেশ্বরীদেবীর গভজাত একটি মাত্র ২॥০ বৎসর বয়সের শিশুপুত্ৰ জীবিত থাকে। ইনিই অতঃপর লোকনাথ নামে অভিহিত হইয়া স্বীকৃত উপাৰ্জন দ্বার। বনপুরের চট্টোপাধ্যায়-বংশের নাম সমুজ্জল ও সুবিখ্যাত করেন । এই বংশে শক্তি-উপাসনা প্ৰচলিত ও বনপুর বাস্তুভিটায় স্মরণাতীত কাল হইতে শারদীয়া দুর্গোৎসব হইয়া আসিতেছে।
একান্নবৰ্ত্তী হিন্দুপরিবারে উক্ত বিশ্বেশ্বরী দেবী স্বীয় শিশুপুত্ৰকে সম্বল লইয়া বৈধব্য লাভ করিলে স্বামি-ত্যক্ত সামান্য জমি-জমার আয় হইতে জীবিকা নিৰ্বাহ করিতেন ; কিন্তু অল্পকাল মধ্যে সাংসারিক নানা কারণে ও জমিজমার আয় লইয়া সরিকানগণের সহিত মনোমালিন্য হওয়ায়, বিশ্বেশ্বরীর ভ্রাতা মধুসুদন মুখোপাধ্যায় আপন ভগিনী ও ভাগিনেয় লোকনাথকে সোমসাড়ায় নিজ বাস-ভবনে লইয়া যান ।

		 এই পাতা শেষ সম্পাদিত হয়েছে ০৭:৩২টার সময়, ২৬ নভেম্বর ২০১৬ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

